
ХРОНІКА ВЫЗВАЛЕННЯ НАСЕЛЕНЫХ ПУНКТАЎ ВІЦЕБСКАЙ ВОБЛАСЦІ 

Цяцёркі, вёска 

 

Тып населенага пункта  вёска 

Раён вобласці   Віцебскі раён 

Год вызвалення   1944 

Месяц вызвалення   чэрвень 

Чысло месяца   25 

 

23 чэрвеня 1944 года пачалася наступальная аперацыя «Баграціён». 1-ы і 60-ы корпусы             

43-ай арміі перайшлі ў наступленне. 24 чэрвеня пайшлі наперад злучэнні 92-га корпуса – 204-я,             

145-я стралковыя дывізіі і 155-ы ўмацаваны раён. Разбураючы адзін за адным абарончыя рубяжы 

ворага, яны набліжаліся да Віцебска з поўначы і паўночнага захаду. Да зыходу дня часці выйшлі на 

лінію Запруддзе, Старое Сяло, Храпавічы. 

25 чэрвеня ў выніку жорсткіх баёў, пераадольваючы моцнае агнявое супраціўленне і 

неаднаразовыя контратакі ворага, імгненным ударам прарвалі моцнаўмацаваны, загадзя 

падрыхтаваны прамежкавы рубеж абароны, а на зыходзе дня авалодалі населенымі пунктамі 

Трыгубцы, Вярхоўе, Цяцёркі часці 155-га ўмацаванага раёна. У раёне Мазалава – Цяцёркі сіламі 

ўмацаванага раёна былі акружаны і знішчаны больш батальёна пяхоты 4-ай авіядывізіі ворага. 

